Nafarroako Parlamentuko Mahaiak, 2013ko urtarrilaren 21ean egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Román Felones Morrás jaunak aurkeztutako galdera, 2013rako Bisita Turistiko-kulturalei buruzko Planaren gainekoa.

2. Nafarroako Parlamentuko Aldizkari Ofizialean argitara dadin agintzea.

3. Osoko Bilkuran izapidetzea.

Iruñean, 2013ko urtarrilaren 21ean

Lehendakaria: Alberto Catalán Higueras

GALDERAREN TESTUA

Socialistas de Navarra parlamentu-taldeko foru parlamentari Román Felones Morrás jaunak, Legebiltzarreko Erregelamenduan ezarritakoaren babesean, ondoko galdera aurkeztu du, Osoko Bilkuran ahoz erantzuteko.

2012ko irailaren 12an, Kultura, Turismo eta Erakundeekiko Harremanetarako Batzordeak Socialistas de Navarra parlamentu-taldearen mozio bat onetsi zuen aho batez. Hona mozioa, hitzez hitz:

1. Nafarroako Parlamentuak Nafarroako Gobernua premiatzen du Legebiltzarrean abenduaren 31 baino lehen aurkez dezan 2013rako bisitaldi turistiko-kulturalen programa bat, ondokoak jasoko dituena:

• Interes kulturalekotzat deklaratutako eraikinen zerrenda, Nafarroako Gobernuak kudeatutakoena. Jarduketa plan zehatza, erreferentzia berezia eginez intereseko talde berriei –besteak beste, ikasleak eta adinekoak–.

• Interes kulturalekotzat deklaratutako eraikinak, azken hamarkadan inbertsio handiak izan dituztenak eta beste erakunde batzuek kudeatutakoak. Hitzarmenaren oinarrizko alderdiak, aurreikusitako bisita-programa ziurtatzen dutenak.

• Beste eraikin batzuk, interes kulturalekotzat deklaratu ez diren arren jendearen estimua eta iritzi ona dutenak eta bisita-programa berariazko bat izatea merezi dutenak.

2. Nafarroako Parlamentuak Nafarroako Gobernua premiatzen du behar diren baliabideak jar ditzan, aurrekontuak horretarako beta ematen duen neurrian, eraikinen jardun berekia sustatzeko edo aipatu plana garatu ahal izateko hitzarmenak egiteko.

2012a plan hori igorri ote den jakin gabe bukatu denez, hauxe jakin nahi dugu:

Nafarroako Gobernuak igorri al du Parlamentura aipatu plana, zeina talde guztiek aho batez eskatu baitzuten, baita Gobernuari babesa ematen dionak ere?

Ezezkoan, zer arrazoi dago Parlamentuaren eskaera ez betetzeko? Bidaltzeko asmorik ba al dago? Noiz, gutxi gorabehera?

